Жемісті өмір

«Ал Киелі Рух өмірлеріңде жетілдіретін игілікті «жеміс» мынадай: сүйіспеншілік, қуаныш, тыныштық, шыдамдылық, қайырымдылық, кеңпейілділік, сенімділік, 23ілтипаттылық, ұстамдылық. Ешбір заң бұларға қарсы тұрмайды.»
(Ғалаттық. 5:22-23)

Мен сізге айтайын деген сөздер сізге ұнамау мүмкін, бірақ, жерде ең көп жұмыс істеген адамға, қайтыс болғанда, өмірдің екінші жағында ешқандай марапат жоқ.

Жұмыс - жақсы нәрсе, иә, бірақ жақсы өмір сүру туралы Құдайдың ойы басқаша, Ол біздің өміріміздің өнімді емес, жемісті болғанын қалайды. Элис Фрейлинг: «Өнімділік пен жемістіліктің арасында айырмашылық бар. Өнімділік - бұл менің барлық орындаған тапсырмаларымның нәтижесі болып табылады. Ал жемістілік іштен келеді және ол менің басқаларға деген қарым-қатынасты қамтиды.» дейді. Құдайдан келетін жемістілік біздің жұмысымыздан емес, Құдай Рухының біздің бойымызда жұмыс істеуіне рұқсат беруімізден келеді. «Ал Киелі Рух өмірлеріңде жетілдіретін игілікті «жеміс» мынадай: сүйіспеншілік, қуаныш, тыныштық, шыдамдылық, қайырымдылық, кеңпейілділік, сенімділік, 23ілтипаттылық, ұстамдылық» (Ғалаттықтарға 5:22).

Өміріңізде, сізбен өздерінің «жемістерімен» бөліскен біреу бар ма? Қазір менің ойыма жас кезімдегі, жастар тобындағы жетекші кісі келіп тұр. Әр апта сайын ол бізбен жеке кездесу арқылы Исаның бізге деген сүйіспеншілігін көрсететін еді. Ол біздің өміріміз туралы, Исаға ұнамды өмір сүріп жатырмыз ба, жоқ па, сондай қиын сұрақтармен бізге көмектесетін. Оның бізге осындай көңіл бөлгені үлкен әсер етті: сол топтағы жастардың кем дегенде алтауы миссионер болды.

Жемісті өмір - бұл Құдай жолына күнделікті «иә» деп айту процесі. 




